
GOUVÈNÈ CUOMO ANONSE ENTÈVANSYON KOTINYÈL ETA KONT 
CORONAVIRUS PANDAN KE GEN TWA MOUN ANPLIS KE YO IDANTIFYE POU 

TESTE YO NAN ETA NEW YORK LA  
  

Yo Idantifye Sèt Moun Ototal pou Teste yo, CDC Detèmine ke Gen Twa Ka ki 
Negatif, Gen Kat ke Rezilta yo Toujou Annatant, yo Pa Konfime Okenn Ka nan Eta 

New York la  
  

Depatman Sante Eta New York ak Otorite Pòtyè New York ak New Jersey te 
Mande pou Afiche Pano Siyalizasyon nan Ayewopò an Plizyè Lang ki Montre 

Prekosyon pandan Vwayaj  
  

Depatman Sante a Lanse yon Paj Entenèt pou Founi Enfòmasyon  
  

Depatman Founi Enstriksyon bay Kolèj ak Inivèsite New York yo sou Kijan pou yo 
Idantifye Viris la, Mete Etidyan yo Ajou epi Ankouraje Mezi Prevansyon  

  
  
Jodi a Gouvènè Andrew M. Cuomo te anonse dènye efò Eta New York yo pou prepare 
ak reponn a epidemi coronavirus an Chin, apre Sant pou Kontwòl ak Prevansyon 
Maladi Ameriken (Centers for Disease Control and Prevention, CDC) yo konfime twa ka 
nan peyi Etazini. Pandan ke pa ko gen okenn ka konfime nan Eta New York la, 
menm jan ak jodi a, Depatman Sante (Department of Health, DOH) Eta New York te 
voye sèt ka ototal bay CDC pou teste yo. Twa nan ka sa yo revele negatif, pandan ke 
gen kat rezilta ki toujou annatant. Kat moun sa yo toujou rete izole paske yo ap teste ka 
pa yo nan CDC a.  
  
"Pandan ke ekspè yo toujou kwè risk pou yo atrape coronavirus sa a aktyèlman ba nan 
New York, mwen vle tout Nouyòkè yo konnen nou prepare e nou kontinye pran tout 
mezi nesesè pou kenbe moun enfòme epi an sekirite", Gouvènè Cuomo te deklare. 
"Mwen mande Depatman Sante a ak lòt ajans leta yo pou kontinye travay men nan men 
avèk CDC a, Òganizasyon Sante Mondyal la (World Health Organization), patnè 
gouvènman lokal ak federal nou yo, ak founisè swen sante New York yo pou asire ke 
nou pran devan sitiyasyon sa a".  
  
Avèk vwayajè ke nou espere k'ap kòmanse retounen Ozetazini semèn sa a k'ap soti 
nan selebrasyon Nouvèl Ane Linè an Chin, Depatman Sante (DOH) Eta New York 
kòmanse travay ak Otorite Pòtyè New York ak New Jersey (Port Authority of New York 
and New Jersey) pou afiche pano siyalizasyon an plizyè lang sou viris la nan tout kat 
ayewopò entènasyonal Otorite Pòtyè yo. DOH ap travay tou ak Otorite Transpò 

https://health.ny.gov/press/advisories/docs/2019_novel_coronavirus.pdf


 

 

Metwopoliten (Metropolitan Transportation Authority, MTA) an pou mete afich 
enfòmasyon sou tren ak sou otobis yo.  
  
Enfòmasyon konsènan coronavirus disponib isit la.  
  
Vandredi, Depatman Sante Eta a te fè yon seminè enfòmasyon sou entènèt konsènan 
coronavirus la ak plis pase 400 patisipan ki soti nan kolèj ak nan inivèsite New York yo, 
anpil nan yo gen etidyan ak fakilte entènasyonal. DOH pral sikile enstriksyon semèn sa 
sou fason pou yo transmèt etidyan yo mesaj sou viris la, kijan pou yo anpeche li ak kijan 
li pwopaje. Sa ajoute sou yon seri seminè enfòmasyon sou entènèt DOH deja fè pou 
lopital yo ak pou founisè swen sante lokal yo.  
  
Semèn pase a, Depatman Sante a te prezante enstriksyon pou pwofesyonèl swen 
sante, etablisman swen sante, laboratwa klinik ak depatman sante lokal yo k'ap bay 
enfòmasyon ki ajou konsènan epidemi an, epi k'ap asire ke gen pwotokòl apwopriye ki 
anplas si yon pasyan fè eksperyans sentòm ki konfòm ak coronavirus la, si li te genyen 
yon istorik vwayaj vè Wuhan, Chin, ki se kote coronavirus la soti a, oubyen ki te gen 
kontak ak yon moun ki te nan evalyasyon pou coronavirus la.  
  
Enstriksyon sante semèn pase yo kowenside ak kòmansman yon pwogram depistaj nan 
antre ayopò ke CDC a dirije nan Ayopò Entènasyonal John F. Kennedy pou pasaje k ap 
rive soti Wuhan, Chin yo. Ofisyèl Chinwa yo te fèmen transpò pou antre epi soti nan 
Wuhan ak lòt vil nan pwovens lan, ki enkli ayewopò entènasyonal yo depi lè sa. DOH, 
Otorite Pòtyè ak Depatman Sante Vil New York ap kontinye travay nan kolaborasyon ak 
CDC pandan pwosesis depistaj vwayajè yo ap evolye. Jiska jodi a, pa gen okenn 
pasaje ki te bezwen fè plis evalyasyon nan kad depistaj pwogram pasaje nan JFK CDC 
dirije a. Pou sansibilize pi plis tout vwayajè entènasyonal yo, Gouvènè Cuomo te mande 
Otorite Pòtyè a pou afiche pano enfòmasyon nan toule kat ayewopò entènasyonal 
Otorite Pòtyè a.  
  
Komisè Depatman Sante Eta New York la, Doktè Howard Zucker, te deklare, "Nou 
ankouraje tout Nouyòkè pou yo pran prekosyon nòmal kont maladi, tankou lave men yo 
regilyèman epi evite kontak pre ak moun ki malad. Nou pral kontinye travay avèk patnè 
nou yo nan CDC a epi nou prepare pou ede nan nenpòt fason ki nesesè pou asire 
sante Nouyòkè yo".  
  
Sentòm coronavirus la ka enkli:  

• Nen k ap koule  
• Tètfèmal  
• Tous  
• Gòjfèmal  
• Lafyèv  

  
CDC a rekòmande pou moun yo evite tout vwayaj ki pa enpòtan nan Wuhan, Chin, men 
li te bay enfòmasyon ki presi pou sila yo ki toujou planifye yon vwayaj vè Wuhan ak pou 
moun ki te retounen soti nan vil sa e ki ka eksperimante sentòm ki anwo yo.  
  

https://www.health.ny.gov/diseases/communicable/coronavirus/
https://health.ny.gov/press/advisories/docs/2019_novel_coronavirus.pdf


 

 

Byenke pa genyen vaksen kont coronavirus la aktyèlman, mezi prevantiv chak jou ka 
ede stope pwopagasyon sa ak lòt viris respiratwa yo ki enkli:  

• Lave men ou souvan ak dlo pandan omwen 20 segond. Si pa gen savon ak dlo ki 
disponi, itilize dezenfektan pou men abaz alkòl.  

• Evite touche zye, nen ak bouch ou ak men ki pa lave  
• Evite kontak pre ak moun ki malad.  
• Rete lakay ou lè ou malad.  
• Kouvri tous ak etèniman ou ak yon papye, apre sa jete papye a nan poubèl.  
• Netwaye epi dezenfekte objè ak sifas ou touche souvan.  
• Moun k ap eksperimante sentòm yo e ki ka te vwayaje nan zòn ki konsène yo, 

oubyen ki ka te an kontak ak yon moun ki te vwayaje nan zòn sa yo, ta dwe rele 
pwofesyonèl swen sante yo a alavans anvan yo prezante pou trètman.  

  
  

###  
  

  

 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

